
Numru tal-petizzjoni: 0888/2024

Suġġetti: Drittijiet tal-konsumatur,  Servizzi finanzjarji,  Ġustizzja

Pajjiż: Il-pajjiżi kollha tal-UE

Isem l-assoċjazzjoni: AMEV Firenze

Dettalji tal-petizzjonant

Isem: Marcello Stanca

Sommarju tal-petizzjoni

Il-petizzjonant jiddeskrivi problema serja ta’ scams diġitali li jaffettwaw lil ħafna klijenti fis-settur bankarju u mwettqa minn kumpaniji finanzjarji foloz: l-
iscammers jikkuntattjaw lill-vittmi bit-telefown u jidderiġuhom lejn paġni web qarrieqa li jidhru li joffru servizzi finanzjarji, iżda li fil-fatt huma maħsuba biex

jiffrodaw lill-utenti. Il-petizzjonant jiddikjara li, fl-2023, il-pulizija postali u tal-komunikazzjonijiet irċevew 61,224 ilment dwar ċiberkriminalità iżda arrestaw biss
612-il awtur tar-reat. Skont il-petizzjonant, dawn iċ-ċifri juru li l-isforzi biex jiġu evitati u meqruda dawk l-iscams huma tassew ineffettivi u jissuġġerixxi li l-
pulizija ma għandhomx l-għodod jew il-ħiliet tekniċi biex jikxfu jew iħarrku kif xieraq lill-awturi tar-reat. Il-petizzjonant jispjega fid-dettall kif joperaw il-frodaturi u
jiffoka l-kritika tiegħu lejn il-banek talli jonqsu milli jieħdu ħsieb u jipproteġu lill-klijenti. Il-pjattaformi bankarji li jistgħu jintużaw biex isiru trasferimenti online ma
jipprevedux kontrolli effettivi tal-affidabbiltà tar-riċevituri tat-trasferiment, u spiss ma jsir l-ebda mblukkar minn qabel ta’ tranżazzjonijiet suspettużi. Il-banek
għandhom jadottaw approċċ iktar attiv, pereżempju, billi jikkontrollaw li l-benefiċjarji tat-trasferimenti huma rreġistrati f’lista bajda ta’ operaturi finanzjarji
awtorizzati. Il-petizzjonant jappella wkoll biex il-benefiċjarji jiġu kkontrollati b’mod awtomatiku, biex it-trasferimenti suspettużi jiġu ffriżati u biex dawk it-
tranżazzjonijiet jiġu rrappurtati lill-awtoritajiet għall-ġlieda kontra l-ħasil tal-flus. Huwa tal-fehma li l-banek jeħtiġilhom jivvalutaw il-ħiliet tal-klijenti, b’mod
partikolari, il-kapaċità tagħhom li jifhmu r-riskji involuti u li jivverifikaw l-awtentiċità tas-servizzi finanzjarji. Huwa jistieden lill-Parlament jirrikjedi li l-banek
jieħdu dawn il-miżuri preventivi biex jillimitaw l-iscams finanzjarji u jiżguraw li l-kapital jiġi ġestit b’mod sigur.

